
Shri Subrahamanyasya ShoDashamUrtidhyAnabhedAH

ಶ್ರೀಸುಬ್ರಹಮಣ್ಯಸ್ಯ ಷೋಡಶಮೂರ್ತಿಧ್ಯಾನಭೇದಾಃ

Document Information

Text title : Subrahmanya ShoDashamurti Dhyana Bhedah

File name : subrahmaNyaShoDashamUrtidhyAnabhedAH.itx

Category : subrahmanya, ShoDasha, dhyAnam

Location : doc_subrahmanya

Proofread by : Preeti N. Bhandare pnbhandare at gmail.com

Description/comments : Kumaratantra Dvitiyapatala Shloka 60+

Latest update : December 23, 2022

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

December 23, 2022

sanskritdocuments.org



Shri Subrahamanyasya ShoDashamUrtidhyAnabhedAH

ಶ್ರೀಸುಬ್ರಹಮಣ್ಯಸ್ಯ ಷೋಡಶಮೂರ್ತಿಧ್ಯಾನಭೇದಾಃ

ಜ್ಞಾನಶಕ್ತಿಧರಃ ಸ್ಕಂದೋ ದೇವಸೇನಾಪತಿಸ್ತಥಾ .

ಸುಬ್ರಹ್ಮಣ್ಯೋ ಗಜಾರೂಢಃ ಶರಕಾನನಸಂಭವಃ .. 1..
ಕಾರ್ತಿಕೇಯಃ ಕುಮಾರಶ್ಚ ಷಣ್ಮುಖಸ್ತಾರಕಾಂತಕಃ .
ಸೇನಾನೀರ್ಬ್ರಹ್ಮಶಾಸ್ತಾ ಚ ವಲ್ಲೀಕಲ್ಯಾಣಸುಂದರಃ .. 2..
ಬಾಲಶ್ಚ ಕ್ರೌಂಚಭೇತ್ತಾ ಚ ಶಿಖಿವಾಹನ ಏವ ಚ .

ಏತಾನಿ ಸ್ವಾಮಿನಾಮಾನಿ ಷೋಡಶ ಪ್ರತ್ಯಹಂ ನರಃ .. 3..
ಯಃ ಪಠೇತ್ಸರ್ವಪಾಪೇಭ್ಯೋಃ ಸ ಮುಚ್ಯೇತ ಮಹಾಮುನೇ .

ಏತೇಷಾಂ ಪ್ರತಿರೂಪಾಣಾಂ ಧ್ಯಾನಭೇದಮಥೋಚ್ಯತೇ .. 4..

(1)ಅಥ ಶಕ್ತಿಧರಸ್ವಾಮಿಧ್ಯಾನಂ-
ಏಕಾಸ್ಯಂ ದ್ವಿಭುಜಂ ವಾಮೇ ವಜ್ರಂ ದಕ್ಷಿಣಜೇ ಕರೇ .

ಇಚ್ಛಾಜ್ಞಾನಕ್ರಿಯಾಶಕ್ತಿರೂಪಂ ಶಕ್ತಿಧರಂ ಭಜೇ .. 5..

(2)ಸ್ಕಂದಸ್ವಾಮಿಧ್ಯಾನಂ -

ಕಲ್ಪದ್ರುಮಂ ಪ್ರಣಮತಾಂ ಕಮಲಾರುಣಾಭಂ
ಸ್ಕಂದಂ ಭುಜದ್ವಯಮನಾಮಯಮೇಕವಕ್ತ್ರಂ .

ಕಾತ್ಯಾಯನೀಸುತಮಹಂ ಕಟಿಬದ್ಧದಾಮ
ಕೌಪೀನದಂಡಧರದಕ್ಷಿಣಹಸ್ತಮೀಡೇ .. 6..

(3)ಸೇನಾಪತಿಧ್ಯಾನಂ—
ನೌಮ್ಯಾದಿತ್ಯಪ್ರದೀಪ್ತಂ ದ್ವಿದಶನಯನಕಂ ಷಣ್ಮುಖಂ ಮಂದಹಾಸಂ
ವಾಮಾಂಕೇ ಸುಸ್ಥಿತಾಯಾಸ್ಸರಸಿರುಹಧೃತಾಲಿಂಗಿತಾಯಾಃ ಪ್ರಿಯಾಯಾಃ .
ಉತ್ತುಂಗೋರುಸ್ತನಾಗ್ರೇ ವಿಹಿತಕರತಲಂ ಭೀತಿಖೇಟಾದಿಶೂಲ-

ಹ್ರಾದಿನ್ಯುದ್ದೀಪ್ತಶಕ್ತೀಷ್ವಸನವನಗದಾಕುಕ್ಕುಟಾಬ್ಜೇಷು ಹಸ್ತಂ .. 7..

(4)ಸುಬ್ರಹ್ಮಣ್ಯಸ್ವಾಮಿಧ್ಯಾನಂ-
ಸಿಂದೂರಾರುಣಮಿಂದುಕಾಂತಿವದನಂ ಕೇಯೂರಹಾರಾದಿಭಿ-

ರ್ದಿವ್ಯೈರಾಭರಣೈರ್ವಿಭೂಷಿತತನುಂ ಸ್ವರ್ಗಾದಿಸೌಖ್ಯಪ್ರದಂ .

ಅಂಭೋಜಾಭಯಶಕ್ತಿಕುಕ್ಕುಟಧರಂ ರಕ್ತಾಂಗರಾಗೋಜ್ಜ್ವಲಂ (ರಕ್ತಾಂಗರಾಗಾಂಶುಕಂ)
ಸುಬ್ರಹ್ಮಣ್ಯಮುಪಾಸ್ಮಹೇ ಪ್ರಣಮತಾಂ ಭೀತಿಪ್ರಣಾಶೋದ್ಯತಂ .. 8..

1



ಶ್ರೀಸುಬ್ರಹಮಣ್ಯಸ್ಯ ಷೋಡಶಮೂರ್ತಿಧ್ಯಾನಭೇದಾಃ

ಅನ್ಯಚ್ಚ-
ಏಕವಕ್ತ್ರಂ ದ್ವಿದೋರ್ದಂಡಂ ಕಟಿಬದ್ಧಾಭಯಾನ್ವಿತಂ .

ತರುಣಾರುಣಸಂಕಾಶಂ ಸುಬ್ರಹ್ಮಣ್ಯಮುಪಾಸ್ಮಹೇ .. 9..

(5) ಗಜವಾಹನಸ್ವಾಮಿಧ್ಯಾನಂ-
ಏಕಾನನಂ ದ್ವಿನಯನಂ ವರಕುಕ್ಕುಟೌ ಚ
ವಾಮದ್ವಯೇ ನಿಶಿತಶಕ್ತ್ಯಭಯದ್ವಯಂ ಚ .

ಬಿಭ್ರಾಣಮೀಶ್ವರಸುತಂ ತಪನಾಯುತಾಭಂ
ನಿತ್ಯಂ ನಮಾಮಿ ಗಜವಾಹನಮಿಷ್ಟಸಿದ್ಧ್ಯೈ .. 10..

(6) ಶರವಣಭವಸ್ವಾಮಿಧ್ಯಾನಂ-
ಶಕ್ತಿಂ ಘಂಟಾಂ ಧ್ವಜಸರಸಿಜೇ ಕುಕ್ಕುಟಂ ಪಾಶದಂಡೌ
ಟಂಕಂ ಬಾಣಂ ವರದಮಭಯದಂ ಕಾರ್ಮುಕಂ ಚೋದ್ವಹಂತಂ .

ಪೀತಂ ಸೌಮ್ಯಂ ದ್ವಿದಶನಯನಂ ದೇವಸಙಘೈರುಪಾಸ್ಯಂ
ಸದ್ಭಿಃ ಪೂಜ್ಯಂ ಶರವಣಭವಂ ಷಣ್ಮುಖಂ ಭಾವಯಾಮಿ .. 11..

(7) ಕಾರ್ತಿಕೇಯಸ್ವಾಮಿಧ್ಯಾನಂ-
ವರದಕುಲಿಶಖೇಟಂ ವಾಮಹಸ್ತತ್ರಯೇ ಚ
ದಧತಮಭಯಶಕ್ತಿಂ ಖಂಡಮನ್ಯತ್ತ್ರಯೇ ಚ .

ತರುಣರವಿಸಮಾಭಂ ಸಾಧುಭಿಃ ಪೂಜ್ಯಮಾನಂ
ಕಮಲವದನಷಟ್ಕಂ ಕಾರ್ತಿಕೇಯಂ ನಮಾಮಿ .. 12..

(8) ಕುಮಾರಸ್ವಾಮಿಧ್ಯಾನಂ-
ಸವ್ಯದ್ವಯೇ ನಿಶಿತಶಕ್ತ್ಯಸಿಮಾದಧಾನಂ
ವಾಮದ್ವಯೇಽಭಿಮತಕುಕ್ಕುಟಖೇಟಕಂ ತ್ವಾಂ . (ಖೇಟಕಂ ಚ)

ವಲ್ಲೀಪತಿಂ ವಿಬುಧಲೋಚನಪೂರ್ಣಚಂದ್ರಂ
ಕಲ್ಯಾಣದಾನನಿರತಂ ಕಲಯೇ ಕುಮಾರಂ .. 13..

(9)ಷಣ್ಮುಖಸ್ವಾಮಿಧ್ಯಾನಂ-
ವಂದೇ ಸಿಂದೂರಕಾಂತಿಂ ಶರವಿಪಿನಭವಂ ಶ್ರೀಮಯೂರಾಧಿರೂಢಂ
ಷಡ್ವಕ್ತ್ರಂ ದೇವಸೈನ್ಯಂ ಮಧುರಿಪುತನಯಾವಲ್ಲಭಂ ದ್ವಾದಶಾಕ್ಷಂ .

ಶಕ್ತಿಂ ಬಾಣಂ ಕೃಪಾಣಂ ಧ್ವಜಮಪಿ ಚ ಗದಾಂ ಚಾಭಯಂ ಸವ್ಯಹಸ್ತೈಃ
ಚಾಪಂ ವಜ್ರಂ ಸರೋಜಂ ಕಟಕಮಪಿ ವರಂ ಶೂಲಮನ್ಯೈರ್ದಧಾನಂ .. 14..

(10) ತಾರಕಾರಿಸ್ವಾಮಿಧ್ಯಾನಂ
ವರದಮಂಕುಶಧ್ವಜೇ ಚ ಕಟಕೌ ಚಾಪವಜ್ರ-
ಮಭಯಪಾಶಚಕ್ರಖಡ್ಗಮುಸಲಶಕ್ತಿಮನ್ವಹಂ .

ದ್ವಿದಶಪಾಣಿಭಿರ್ದಧಾನಮರುಣಕೋಟಿಸನ್ನಿಭಂ

2 sanskritdocuments.org



ಶ್ರೀಸುಬ್ರಹಮಣ್ಯಸ್ಯ ಷೋಡಶಮೂರ್ತಿಧ್ಯಾನಭೇದಾಃ

ಭಜತ ತಾರಕಾರಿಮತ್ರ ಭವವಿನಾಶಕಾರಣಂ .. 15..

(11)ಸೇನಾಪತಿಸ್ವಾಮಿಧ್ಯಾನಂ-
ಅಭಯಮಸಿರಥಾಂಗಂ ಚಾಂಕುಶಂ ಶಕ್ತಿಶೂಲಂ
ವರದಕುಲಿಶಪಾಶಂ ಪದ್ಮದಂಡೌ ಗದಾಂ ಚ .

ದಧತಮುಭಯಪಕ್ಷದ್ವಾದಶಾಯಾಮಹಸ್ತೈ-
ರ್ದ್ವಿದಶಕಮಲನೇತ್ರಂ ದೇವಸೇನಾನ್ಯಮೀಡೇ .. 16..

(12)ಬ್ರಹ್ಮಶಾಸ್ತೃಧ್ಯಾನಂ-
ವಾಮೇ ಕರೇ ಚಯುಗಲೇ ವರಕುಂಡಿಕೇ ಚ
ಸವ್ಯೇಽಕ್ಷಸೂತ್ರಮಭಯಂ ದಧತಂ ವಿಶಾಖಂ .

ವಲ್ಲ್ಯಾಯುತಂ ವನಜಲೋಚನಮೇಕವಕ್ತ್ರಂ
ವಂದಾಮಹೇ ವನಜಸಂಭವಶಾಸಿತಾರಂ .. 17..

(13)ವಲ್ಲೀಕಲ್ಯಾಣಸುಂದರಸ್ವಾಮಿಧ್ಯಾನಂ-
ಹಸ್ತದ್ವಂದ್ವೇಽಕ್ಷಮಾಲಾಮಭಯಮಪಿ ಧೃತಂ ಕುಂಡಿಕಾಂ ಶ್ರೋಣಿಬಂಧಂ
ಸವ್ಯೇ ವಾಮೇ ನಿಷಣ್ಣಃ ಶ್ರವಧೃತವಿಧಿನಾಹೂಯಮಾನೇನಯುಕ್ತಂ .

ಸರ್ವಾಲಂಕಾರಯುಕ್ತಂ ಜಲಕಲಶಧೃತಾ ವಿಷ್ಣುನಾ ಚಾರುಣಾಭಂ
ವಲ್ಲೀಕಲ್ಯಾಣಮೂರ್ತಿಂ ಸಕಲಸುರಗಣೈಃ ಸ್ತೂಯಮಾನಂ ಪ್ರಪದ್ಯೇ .. 18..

(14)ಬಾಲಸ್ವಾಮಿಧ್ಯಾನಂ-
ಪದ್ಮಸವ್ಯಕಟಿಸಂಯುತವಾಮಂ
ಪದ್ಮಕಾಂತಿನಿಭಮೇಕಮುಖಂ ಚ .

ಬಾಲವೃದ್ಧಿಕರಮೀಶ್ವರಸೂನುಂ
ಬಾಲಮುನ್ನತಭುಜಂ ಪ್ರಣತೋಽಸ್ಮಿ .. 19..
ಅನ್ಯಚ್ಚ-
ಏಕವಕ್ತ್ರಂ ದ್ವಿನಯನಂ ಪದ್ಮದ್ವಯಕರದ್ವಯಂ .

ವಿಪ್ರಪ್ರಿಯಕರಂ ವಂದೇ ಬಾಲರೂಪಂ ರವಿಪ್ರಭಂ .. 20..

(15) ಕ್ರೌಂಚಭೇದನಸ್ವಾಮಿಧ್ಯಾನಂ -

ಅಭಯಶಿತಕೃಪಾಣೌ ಶಕ್ತಿಬಾಣೌ ಚ ಸವ್ಯೇ
ವರದಕುಲಿಶಚಾಪಂ ಖೇಟಕೇ ಚಾನ್ಯಹಸ್ತೇ .

ದಧತಮಮರಸೇನಾನಾಯಕಂ ಚಾಷ್ಟಬಾಹುಂ
ಕಮಲವದನಷಟ್ಕಂ ಕ್ರೌಂಚಭೇತ್ತಾರಮೀಡೇ .. 21..

(16) ಶಿಖಿವಾಹನಸ್ವಾಮಿಧ್ಯಾನಂ
ವಿದ್ರುಮಪ್ರಭಮೇಕಮುಖಂ ವಿಭುಂ ವಜ್ರಶಕ್ತಿವರದಾಭಯಪಾಣಿಂ .

ದೇವಲೋಕರಿಪುಘ್ನಮವಿಘ್ನದಂ ನೌಮಿ ರುದ್ರಭವಂ ಶಿಖಿವಾಹಂ .. 22..

subrahmaNyaShoDashamUrtidhyAnabhedAH.pdf 3



ಶ್ರೀಸುಬ್ರಹಮಣ್ಯಸ್ಯ ಷೋಡಶಮೂರ್ತಿಧ್ಯಾನಭೇದಾಃ

..ಇತಿ ಶ್ರೀಕುಮಾರತಂತ್ರೇ ದ್ವಿತೀಯಪಟಲೇ ಶ್ರೀಸುಬ್ರಹ್ಮಣ್ಯಸ್ಯ
ಷೋಡಶಮೂರ್ತಿಧ್ಯಾನಭೇದಾಃ ಸಮಾಪ್ತಾಃ ..
Proofread by Preeti N Bhandare

Shri Subrahamanyasya ShoDashamUrtidhyAnabhedAH

pdf was typeset on December 23, 2022

Please send corrections to sanskrit@cheerful.com

4 sanskritdocuments.org


	Document Information
	Document Text
	Document Credits

